აფხაზეთის ავტონომიური რესპუბლიკის ფინანსთა და ეკონომიკის სამინისტრო თავის საქმიანობას წარმართავს საქართველოსა და აფხაზეთის ავტონომიური რესპუბლიკის საკანონმდებლო და კანონქვემდებარე ნორმატიული აქტებისა და სამინისტროს დებულების შესაბამისად. 
1 სამინისტროს საქმიანობის ძირითადი მიმართულებები
· აფხაზეთის ავტონომიური რესპუბლიკის საფინანსო სისტემის მართვა, საფინანსო-საბიუჯეტო პოლიტიკის რეგულირება;

· კომპეტენციის ფარგლებში, ეკონომიკური პოლიტიკის შემუშავება და ეკონომიკური მდგომარეობის ანალიზი;

· გარემოს დაცვის და სოფლის მეურნეობის დარგების განვითარების ხელშეწყობა;

· მცირე და საშუალო მეწარმეობის განვითარების ხელშეწყობა;
· დევნილთა დასაქმებისა და პროფესიული განვითარების ხელშეწყობა;

· საქართველოს რეგიონებში განსახლებული დევნილებისათვის ინფორმაციის მიწოდება და კონსულტაციების გაწევა სხვადასხვა პროექტსა და საგრანტო კონკურსში მონაწილეობის მისაღებად; 

· აფხაზეთის ავტონომიური რესპუბლიკის ქონების ფლობა, მართვა და განკარგვა;

· კომპეტენციის ფარგლებში, სოციალურ-ეკონომიკური მდგომარეობის ამსახველი სტატისტიკური ინფორმაციის შეგროვება, დამუშავება და ანალიზი.
2 სამინისტროს სტრუქტურა
საანგარიშო პერიოდში, ეფექტიანი მმართველობისა და ინსტიტუციური მოწყობის ოპტიმიზაციის მიზნით, სამინისტროს სისტემაში განხორციელდა სტრუქტურული ცვლილებები. კერძოდ:

· სსიპ ,,ეკონომიკური პროგრამების სააგენტო“ ლიკვიდირებულ იქნა აფხაზეთის ავტონომიური რესპუბლიკის მთავრობის 2025 წლის 25 თებერვლის №12 დადგენილებით; 
· სსიპ ,,ქონების განკარგვისა და საწარმოთა მართვის სააგენტო“ ლიკვიდირებულ იქნა აფხაზეთის ავტონომიური რესპუბლიკის მთავრობის 2025 წლის 25 თებერვლის №11 დადგენილებით;
საანგარიშო პერიოდში სამინისტროს დაქვემდებარებაში დარჩა 1 საჯარო სამართლის იურიდიული პირი “აფხაზეთის ავტონომიური რესპუბლიკის სავაჭრო-სამრეწველო პალატა” და 1 არასამეწარმეო არაკომერციული იურიდიული პირი „საერთაშორისო ინიციატივა განვითარებისა და თანადგომისთვის“.
აფხაზეთის ა/რ ფინანსთა და ეკონომიკის მინისტრის 2025 წლის 22 იანვრის №04-02/7 ბრძანების საფუძველზე ჩატარებული რეორგანიზაციის შედეგად სამინისტროს სტრუქტურა ჩამოყალიბდა 9 დეპარტამენტისა და მასში შემავალი 14 სამმართველოს სახით.
2025 წლის 31 დეკემბრის მდგომარეობით სამინისტროსა და მის სისტემაში იყო სულ 93 საშტატო ერთეული და 34 შრომითი ხელშეკრულება (ჯამში - 127 ერთეული), მათ შორის:

· უშუალოდ სამინისტროში - 79 საშტატო ერთეული, 28 შრომითი ხელშეკრულება (დასაქმებული);

· სსიპ „აფხაზეთის ავტონომიური რესპუბლიკის სავაჭრო-სამრეწველო პალატა“ - 7 საშტატო ერთეული, 2 შრომითი ხელშეკრულება (დასაქმებული);

· ა(ა)იპ „საერთაშორისო ინიციატივა განვითარებისა და თანადგომისთვის“- 7 საშტატო ერთეული, 4 შრომითი ხელშეკრულება (დასაქმებული).
ასევე, სისტემური და ეფექტიანი მმართველობის უზრუნველყოფის მიზნით, აფხაზეთის ავტომომიური რესპუბლიკის ფინანსთა და ეკონომიკის მინისტრის 2025 წლის 31 ოქტომბრის №04-02/85 ბრძანების საფრუძველზე 2025 წლის 3 ნოემბრიდან სამინისტროში დაიწყო რეორგანიზაციის პროცესი.
3 სამინისტროს სტრუქტურული ერთეულების მიერ 2025 წლის განმავლობაში განხორციელებული აქტივობები
საბიუჯეტო დეპარტამენტი
2025 წლის რესპუბლიკური დაზუსტებული ბიუჯეტით შემოსულობების გეგმა განისაზღვრა 39 138 741 ლარით, ფაქტიურმა შესრულებამ შეადგინა – 43 748 314 ლარი, რაც გეგმის 111.8%–ია. მათ შორის: 
· გადასახადების (საშემოსავლო გადასახადი) საპროგნოზო მაჩვენებელი განისაზღვრა 18 238 741 ლარით, საანგარიშო პერიოდში მობილიზებულია 20 215 481 ლარი, ანუ საპროგნოზო მაჩვენებლის 110.8% (სხვაობა: 1 976 740 ლარი); 
· გრანტების - სახელმწიფო ბიუჯეტიდან მიღებული სპეციალური ტრანსფერის, („საქართველოს 2025 წლის სახელმწიფო ბიუჯეტის შესახებ“ საქართველოს კანონი, VII თავი, მუხლი 17. „ავტონომიური რესპუბლიკებისა და მუნიციპალიტეტებისათვის გადასაცემი ტრანსფერები“, 1.პუნქტის საფუძველზე) საპროგნოზო მაჩვენებელი განისაზღვრა 20 000 000 ლარით, საანგარიშო პერიოდში მობილიზებულია 22 000 000 ლარი ანუ საპროგნოზო მაჩვენებლის 110.0% (სხვაობა: 2 000 000 ლარი);
· სხვა შემოსავლების საპროგნოზო მაჩვენებელი განისაზღვრა 900 000 ლარის ოდენობით, მობილიზებულია 1 532 833 ლარი, ანუ საპროგნოზო მაჩვენებლის 170.3% (სხვაობა: 632 833 ლარი).  
(შენიშვნა: საანგარიშო წელს მაღალი შესრულება გამოწვეულია არსებული ყოველდღიური თავისუფალი ნაშთით). 
2025 წელს სხვა შემოსავლების მობილიზაციის მდგომარეობა ცალკეული სახეების მიხედვით შემდეგია: 
· საკუთრებიდან (პროცენტები და რენტა) მიღებული შემოსავლების სახით მობილიზებულია 1 351 428 ლარი, რაც საპროგნოზო მაჩვენებლის (900 000 ლარი) 150.2%-ია. აქედან: პროცენტები - 1 344 908 ლარი, რაც გეგმის (900 000 ლარი) 149.4%-ია; რენტა - 6 520 ლარი, რომელიც გეგმით არ იყო გათვალისწინებული.
· საქონლისა და მომსახურების რეალიზაციიდან მობილიზებულია (არა საბაზრო დაწესებულების ერთჯერადი და შემთხვევითი გაყიდვებიდან) – 35 483 ლარი. 
· ტრანსფერები, რომელიც სხვაგან არ არის კლასიფიცირებული (სხვა არაკლასიფიცირებული შემოსავლები) მობილიზებულია 145 922 ლარი. 2025 წლის დასაწყისისათვის არსებული ნაშთი: 1 164 059 ლარი. 2026 წლის 1 იანვრისთვის არსებული ნაშთი: 7 216 309 ლარი.
აფხაზეთის ავტონომიური რესპუბლიკის 2025 წლის რესპუბლიკური ბიუჯეტის საგადასახადო შემოსავლების, გრანტებისა და სხვა შემოსავლების მაჩვენებლები


ფაქტ.- გეგმა

	
	შესრულება %-ში

	შემოსულობები
	39 138 741
	43 748 314
	4 609 573
	111.8

	· საშემოსავლო გადასახადი
	18 238 741
	20 215 481
	1 976 740
	110.8

	· სპეც. ტრანსფერი
	20 000 000
	22 000 000
	2 000 000
	110.0

	· სხვა შემოსავლები
	900 000
	1 532 833
	632 833
	170.3


აფხაზეთის ავტონომიური რესპუბლიკის 2025 წლის რესპუბლიკური ბიუჯეტის გადასახდელების მაჩვენებლები
	დასახელება
	2025 წ. გეგმა
	2025 წ. საკასო შესრულება 
	შესრულება %-ში

	გადასახდელები
	40 302 800
	37 696 064
	93.5

	· ხარჯები
	39 566 360
	37 138 267
	93.9

	· არაფინანსური აქტ. ზრდა
	736 440
	557 797
	75.7


2025 წლის საანგარიშო პერიოდში განხორციელდა: 

· 516 ერთეული ხარჯთაღრიცხვის ცვლილების ცნობები;

· შესრულდა აფხაზეთის ავტონომიური რესპუბლიკის მთავრობის 94 ბრძანება (სარეზერვო ფონდი) – 199 929.05 ლარზე;

· აფხაზეთის ავტონომიური რესპუბლიკის 2025 წლის რესპუბლიკური ბიუჯეტის I ცვლილება („საკანონმდებლო მაცნე“ დოკუმენტის ნომერი 12-ს, მიღების თარიღი 20.05.202 5წელი), II ცვლილება („საკანონმდებლო მაცნე“ დოკუმენტის ნომერი 16-ს, მიღების თარიღი 27.06.2025 წელი) და III ცვლილება („საკანონმდებლო მაცნე“ დოკუმენტის ნომერი 20-ს, მიღების თარიღი 03.11.2025 წელი);

· დამტკიცდა 2026 წლის აფხაზეთის ავტონომიური რესპუბლიკის რესპუბლიკური ბიუჯეტის კანონპროექტი („საკანონმდებლო მაცნე“ დოკუმენტის ნომერი 22-ს, მიღების თარიღი 19.12.2025 წელი).
სახაზინო დეპარტამენტი:

· განხორციელდა აფხაზეთის ავტონომიური რესპუბლიკის  რესპუბლიკური ბიუჯეტის დაფინანსებაზე მყოფი ორგანიზაციების გადასახდელების დაფინანსება.
	ვალდებულება/განაცხადი

	დამტკიცებული
	9 496

	დაწუნებული
	233

	საგადახდო მოთხოვნა

	დამტკიცებული
	43 089 

(ჯამურად 39 950 396 ლარის ოდენობის)

	დაწუნებული
	392


· საქართველოს სახელმწიფო აუდიტის სამსახურს ყოველკვარტალურად მიეწოდებოდა ინფორმაცია ბიუჯეტის დეტალური ხარჯების შესახებ ნაზარდი ჯამით;
· ხორციელდებოდა აფხაზეთის ა/რ რესპუბლიკური ბიუჯეტის კუთვნილი და ხაზინის განკარგულებაში არსებული ფულადი სახსრების კონტროლი, თავისუფალი ფულადი სახსრების კომერციულ ბანკში გადატანა და საჭიროებისამებრ ხაზინის ანგარიშზე დაბრუნება. ამასთანავე, კონტროლდებოდა კომერციული ბანკის მიერ მიმდინარე სადეპოზიტო ანგარიშზე ბიუჯეტში ჩარიცხული სარგებლის ოდენობა. საანგარიშო პერიოდში დეპოზიტზე დარიცხული პროცენტის სახით შემოსავალმა შეადგინა 1 344 908 ლარი;
· ხორციელდებოდა აფხაზეთის ავტონომიური რესპუბლიკის რესპუბლიკური ბიუჯეტის, საქართველოს საბიუჯეტო კოდექსით განსაზღვრული აფხაზეთის ავტონომიური რესპუბლიკის საჯარო სამართლის იურიდიული პირების და არასამეწარმეო (არაკომერციული) იურიდიული პირების ბიუჯეტების შემოსულობების, გადასახდელების და ნაშთის ცვლილების აღრიცხვა;
· შემოწმდა აფხაზეთის ავტონომიური რესპუბლიკის რესპუბლიკური ბიუჯეტის დაფინანსებაზე მყოფი მხარჯავი დაწსებულებების მიერ გადახდილი საშემოსავლო გადასახადის და რესპუბლიკურ ბიუჯეტში ჩარიცხვის სისწორე.
· საანგარიშო პერიოდში სახაზინო დეპარტამენტმა დაამუშავა მხარჯავი დაწესებულებების 2024 წლის წლიური ფინანსური ანგარიშგებები. ხარვეზიანი ფინანსური ანგარიშგებების შესასწორებლად უწყებებს მიეცათ შესაბამისი მითითებები და რეკომენდაციები;
· მომზადდა აფხაზეთის ავტონომიური რესპუბლიკის რესპუბლიკური ბიუჯეტის დაფინანსებაზე მყოფი ორგანიზაციების 2024 წლის წლიური კონსოლიდირებული (ნაერთი) ფინანსური ანგარიშგება და ახსნა-განმარტებითი ბარათი, რომელიც გადაეგზავნა საქართველოს ფინანსთა სამინისტროს სახაზინო სამსახურს.
საფინანსო დეპარტამენტი:
2025 წელს აფხაზეთის ა/რ ფინანსთა და ეკონომიკის სამინისტრო ოპერირებდა ოთხ ორგანიზაციულ კოდზე, კერძოდ:
· 18 01 – ფინანსების, ეკონომიკური პოლიტიკისა და ქონების სფეროს პოლიტიკის შემუშავება და მართვა;

· 18 02 – აფხაზეთის ა/რ აღმასრულებელი ორგანოების საქმიანობის აღრიცხვის ციფრული ტრანსფორმაცია და დაგეგმილი აქტივობების ეფექტიანობის მართვა;

· 18 03 01 – სოფლის მეურნეობის მხარდაჭერა;

· 18 03 02 – სამეწარმეო/ბიზნეს სუბიექტების მხარდაჭერა.

აღნიშნულ ორგანიზაციულ კოდებზე დამტკიცებული და დაზუსტებული საბიუჯეტო ასიგნებების ფარგლებში ფინანსური რესურსების შესრულება განხორციელდა არსებული საკანონმდებლო და ნორმატიული აქტების შესაბამისად. საბიუჯეტო შესრულების მაჩვენებლები ორგანიზაციული კოდების მიხედვით წარმოდგენილია შემდეგნაირად:

	ორგანიზაციული კოდი
	დაზუსტებული ბიუჯეტი
	ფაქტობრივი შესრულება
	შესრულება %

	18 01
	3525664
	3164845
	89,8

	18 02
	31482
	31475
	99,9

	18 03 01
	210048
	46375
	22,1

	18 03 02
	104000
	95000
	91,4

	ჯამი
	3871194
	3337695
	86,2


2025 წელს სამინისტროს დაზუსტებული ბიუჯეტი ჯამურად შესრულდა 86%-ით. შესრულების შედარებით დაბალი მაჩვენებელი ორგანიზაციულ კოდზე 18 03 01 – სოფლის მეურნეობის მხარდაჭერა, განპირობებული იყო რიგი პროგრამული აქტივობების დაგვიანებით დაწყებითა და ნაწილობრივ გადავადებით, რაც აისახა ასიგნებების ათვისების დონეზე. აღნიშნული პროგრამული კოდები 2025 წლის 20 მაისის ცვლილებების შედეგად იქნა დამატებული რესპუბლიკური ბიუჯეტის კანონში. თუმცა, შესაბამისად, პროგრამის ფორმირება და დამტკიცება „საქართველოს საარჩევნო კოდექსის“ შეზღუდვების გათვალისწინებით, მხოლოდ ადგილობრივი არჩევნების დასრულების შემდეგ გახდა შესაძლებელი, შედეგად განაცხადების მიღება დაიწყო 2025 წლის 12 ნოემბრიდან. დანარჩენ ორგანიზაციულ კოდებზე საბიუჯეტო რესურსების გამოყენება განხორციელდა დაგეგმილი მიზნების შესაბამისად და მაღალი შესრულების მაჩვენებლებით. 
საფინანსო დეპარტამენტის მიერ, საჯარო სექტორის ბუღალტრული აღრიცხვის საერთაშორისო სტანდარტების (IPSAS) მოთხოვნათა შესაბამისად, მომზადდა აფხაზეთის ა/რ ფინანსთა და ეკონომიკის სამინისტროს 2024 წლის ინდივიდუალური და კონსოლიდირებული ფინანსური ანგარიშგება, რომელიც მოიცავს სამინისტროს სისტემაში შემავალი სუბიექტების ფინანსურ მონაცემებს. ანგარიშგების მომზადების პროცესში უზრუნველყოფილ იქნა ფინანსური ინფორმაციის სიზუსტე, შედარებადობა და გამჭვირვალობა.

ამასთან, დეპარტამენტის აქტიური მონაწილეობით შემუშავდა და წარდგენილ იქნა სამინისტროს საშუალოვადიანი სამოქმედო გეგმისა და პროგრამების საშუალოვადიანი ბიუჯეტის (2026–2029 წლები) პროექტი, რომელიც ეფუძნება სამინისტროს სტრატეგიულ მიზნებს, პრიორიტეტებსა და მოსალოდნელ ფინანსურ შესაძლებლობებს. აღნიშნული დოკუმენტები წარმოადგენს საფუძველს მომდევნო წლებში საბიუჯეტო დაგეგმვისა და რესურსების ეფექტიანი გადანაწილებისთვის.

2025 წელს საფინანსო დეპარტამენტი უშუალოდ იყო ჩართული სამინისტროში შექმნილი სალიკვიდაციო კომისიის საქმიანობაში. კომისიის ფარგლებში განხორციელდა სამინისტროს დაქვემდებარებაში არსებული სსიპ „ეკონომიკური პროგრამების სააგენტოსა“ და სსიპ „აფხაზეთის ქონების განკარგვისა და საწარმოთა მართვის სააგენტოს“ ლიკვიდაცია. შესაბამისი სამართლებრივი აქტების საფუძველზე განხორციელდა ლიკვიდირებული ორგანიზაციების აქტივებისა და ვალდებულებების სრულყოფილი აღრიცხვა და მათი აყვანა სამინისტროს ბალანსზე. აგრეთვე, სამინისტროს ბალანსზეა აყვანილი ა(ა)იპ „საერთაშორისო ინიციატივა განვითარებისა და თანადგომისათვის“ მიერ სამინისტროსთვის გადმოცემული ქონება.

აფხაზეთის ა/რ ფინანსთა და ეკონომიკის მინისტრის 2025 წლის 26 ნოემბრის № 04-04/645 ბრძანების საფუძველზე სამინისტროში ჩატარდა ძირითადი საშუალებებისა და მცირეფასიანი მატერიალური მარაგების ინვენტარიზაცია, რომლის მიზანი იყო არსებული ქონების ფაქტობრივი მდგომარეობის დადგენა, აღრიცხვითი მონაცემების დაზუსტება და ფინანსური ანგარიშგების სანდოობის უზრუნველყოფა. სალიკვიდაციო ღონისძიებების და ინვენტარიზაციის შედეგების გათვალისწინებით განახლდა აფხაზეთის ავტონომიური რესპუბლიკის სააღრიცხვო პოლიტიკა. 
შესყიდვების დეპარტამენტი: 

სამინისტროს შესყიდვების დეპარტამენტმა საანგარიშო პერიოდის განმავლობაში განახორციელა შემდეგი სახის საქმიანობა:
· მომზადდა 123 ხელშეკრულების პროექტი;
· მომზადდა ხელშეკრულებასთან გათანაბრებული 30 დოკუმენტი;
· CMR მოდულში დარეგისტრირდა სამინისტროს მიერ გამარტივებული შესყიდვის საფუძველზე დადებული ხელშეკრულებების, მასთან დაკავშირებული დოკუმენტების, ასევე ცვლილებების ამსახველი დოკუმენტაცია; 
· ხელშეკრულებების შესრულების/შეუსრულებლობის დამადასტურებელი დოკუმენტაციის, საბოლოო ანგარიშსწორების შესახებ ინფორმაციის ატვირთვა და ხელშეკრულებების შესაბამისი სტატუსის განსაზღვრა;
· 2026 წლის განმავლობაში კონსოლიდირებული ტენდერების მეშვეობით განსახორციელებელი შესყიდვების გეგმის შესახებ ინფორმაციის წარდგენა CTD მოდულის მეშვეობით შესაბამის ანგარიშებში.

· გამარტივებული შესყიდვის საფუძველზე დაიდო 103 ერთეული ხელშეკრულება, რომელთა ჯამური თანხა შეადგენს 98201.11 ლარს;

· კონსოლიდირებული შესყიდვის გზით დაიდო 18  ერთეული ხელშეკრულება, რომელთა სავარაუდო ჯამურმა ღირებულებამ 59696,9 ლარი შეადგინა;

· 2026 წლის კონსოლიდირებული ტენდერის ფარგლებში გაფორმდა 4 ხელშეკრულება, საერთო ღირებულებით 56730,04 ლარზე;

· მომზადდა სამინისტროს ბალანსზე რიცხულ ოფისში (ქ. თბილისი, მ. თამარაშვილის ქ. 15ა, მე-2 და მე-3 სართულებზე განთავსებული სველი წერტილების) ჩასატარებელი სარემონტო სამუშაოების სატენდერო დოკუმენტაციის პირობების პროექტი. მომზადდა და გაფორმდა ხელშეკრულება საპროექტო-სახარჯთაღრიცხვო დოკუმენტაციის მომსახურების შესყიდვის მიზნით;

· გამოცხადდა სამინისტროს ბალანსზე რიცხული ოფისის (ქ. თბილისი, მ. თამარაშვილის ქ. 15ა, მე-2 და მე-3 სართულებზე განთავსებული სველი წერტილების) სარემონტო სამუშაოების შესყიდვის ელექტრონული ტენდერი;
· შემუშავდა აფხაზეთის ავტონომიური რესპუბლიკის მთავრობის აპარატის, აფხაზეთის ავტონომიური რესპუბლიკის  აღმასრულებელი ხელისუფლების დაწესებულებების, მათდამი დაქვემდებარებული ან/და მათ მიერ დაფუძნებული ან/და მათ მიმართ ანგარიშვალდებული/კონტროლისადმი დაქვემდებარებული ორგანიზაციების  ერთობლივი ელექტრონული ტენდერის შეთანხმების პროექტი და გამოცხადდა შესაბამისი ტენდერი - 2026 წლის განმავლობაში საჭირო სატრანსპორტო საშუალებებისა და მათთან დაკავშირებული მოწყობილობების შეკეთება, ტექნიკური მომსახურება და მასთან დაკავშირებული მომსახურებების შესყიდვაზე. 

შიდა აუდიტის დეპარტამენტი:

· ,,სახელმწიფო შიდა ფინანსური კონტროლის შესახებ“ საქართველოს კანონის შესაბამისად, შემუშავდა 2024 წლის განმავლობაში შიდა აუდიტის დეპარტამენტის მიერ გაწეული საქმიანობის შესახებ წლიური ანგარიში, რომელიც კანონმდებლობით დადგენილი ვადების დაცვით წარედგინა დაწესებულების ხელმძღვანელს (მინისტრს) და საქართველოს ფინანსთა სამინისტროს სახელმწიფო შიდა კონტროლის დეპარტამენტს (ჰარმონიზაციის ცენტრი);

· 2024 წელს დაიწყო და 2025 წლის Ι კვარტალში დასრულდა სსიპ ,,აფხაზეთის ქონების განკარგვისა და საწარმოთა მართვის სააგენტოს“ შესაბამისობის აუდიტი (აუდირებული პერიოდი: 2022-2023 წლები და 2024 წლის 1-ლი კვარტალი).

· შიდა აუდიტის დეპარტამენტმა სხვადასხვა პერიოდში განახორციელა სამინისტროს მენეჯმენტის მიერ მოცემული ცალკეული დავალებები: გალის რაიონის სტატისტიკური მონაცემების დამუშავება; აფხაზეთის ა/რ აღმასრულებელი დაწესებულებების სარგებლობაში არსებული უძრავი ქონების იჯარის წესით გაცემის პროცესის შესწავლა; ანალიზი სარემონტო სამუშაოების განხორციელების პროცესში განმახორციელებლების მხრიდან პროცესების მიზანშეწონილობასა და რისკების თაობაზე.

· 2025 წელს დასრულდა ა(ა)იპ ,,საერთაშორისო ინიციატივა განვითარებისა და თანადგომისათვის“ შიდა აუდიტორული შემოწმების პროცესი - შესაბამისობის აუდიტი (აუდირებული პერიოდი: 2020-2023წწ). ასევე, განხორციელდა ცვლილება შიდა აუდიტორულ ინდივიდუალურ გეგმაში, აუდირებულ პერიოდად განისაზღვრა 2022 წელი, 2023 წელი, 2024 წლის 6 თვე (იანვარი-ივნისი), 2025 წლის (იანვარი-ივნისი). 
იურიდიული დეპარტამენტი:
	სახელწოდება
	ერთეული

	სამართლებრივი აქტის პროექტი
	7

	სამართლებრივი ექსპერტიზა დეპარტამენტში შემოსულ სამართლებრივ აქტზე
	31


· მომზადდა ინდივიდუალურ-ადმინისტრაციული სამართლებრივი აქტების პროექტები;

· კომპეტენციის ფარგლებში მომზადდა ადმინისტრაციული ხელშეკრულების პროექტები;

· კომპეტენციის ფარგლებში მომზადდა შრომითი ხელშეკრულების პროექტები;

· განხორციელდა სამინისტროს სტრუქტურული ერთეულების მიერ მომზადებული სამართლებრივი აქტების პროექტების ექსპერტიზა და ვიზირება;

· მომზადდა სააპელაციო საჩივარი მოწინააღმდეგე მხარეების მიმართ, უკანონო მფლობელობიდან ნივთის გამოთხოვისა და თანხის დაკისრების თაობაზე და გაიგზავნა ქუთისის სააპელაციო სასამართლოში;

· მომზადდა სარჩელი დანაშაულით მიყენებული ზიანის ანაზღაურების თაობაზე და გაიგზავნა სოხუმისა და გაგრა-გუდაუთის რაიონულ სასამართლოში;
· განხორციელდა წარმომადგენლობა ქუთისის სააპელაციო სასამართლოსა და სოხუმისა და გაგრა-გუდაუთის რაიონულ სასამართლოში;
· მომზადდა სარჩელი იჯარის ხელშეკრულებით გათვალისწინებული პირობების დარღვევის გამო, პირგასამტეხლოსდაკისრების თაობაზე და გაიგზავნა ხობის მაგისტრატ სასამართლოში;

· მომზადდა სარჩელი საიჯარო ქირის დავალიანებისა და პირგასამტეხლოს დაკისრების თაობაზე და გაიგზავნა ფოთის საქალაქო სასამართლოში;
· მომზადდა სამართლებრივი დასკვნები, პოზიციები იჯარით გაცემულ ქონებებთან დაკავშირებით და სსიპ „აფხაზეთის ქონების განკარგვისა და საწარმოთა მართვის სააგენტოს“ მიერ 2022 წლის 01 იანვრიდან 2024 წლის 01 აპრილამდე პერიოდში განხორციელებული საქმიანობის შესაბამისობის აუდიტის ანგარიშზე;

· რეორგანიზაციის ფარგლებში მომზადდა სამართლებრივი აქტების პროექტები, წერილები, მიმართვები და სხვადასხვა ტიპის კორესპონდენციები;
· სალიკვიდაციო კომისიის მუშაობის ფარგლებში მომზადდა სამართლებრივი დასკვნები;
· მონაწილეობა სამინისტროს მუდმივმოქმედი თუ დროებითი, საკონკურსო კომისიების მუშაობაში.
ადმინისტრაციული დეპარტამენტი: 

საქმისწარმოების სამმართველოს მიერ რეგისტრირებული კორესპონდენციის და სამართლებრივი აქტების რაოდენობრივმა მაჩვენებელმა შეადგინა სულ 4422 ერთეული, მათ შორის:
	კორესპონდენციის ტიპი
	ერთეული

	შემოსული
	1193

	გასული
	672

	შიდა  (დარეგისტრირებული)
	1420

	სამართლებრივი აქტები
	1137


ადამიანური რესურსების მართვის სამმართველოს მიერ, უფლებამოსილების ფარგლებში მომზადებულ იქნა 960 ერთეული ინდივიდუალურ-ადმინისტრაციული სამართლებრივი აქტების პროექტები საკადრო საკითხებსა და სამინისტროს საქმიანობასთან დაკავშირებით.
საანგარიშო პერდიოში, სამინისტროში არსებული ვაკანტური თანამდებობების დასაკავებლად ჩატარდა 15 კონკურსი, დასაქმდა 13 პირი. სამმართველოს მიერ, თითოეულ ვაკანტურ თანამდებობაზე განისაზღვრა დამატებითი საკვალიფიკაციო მოთხოვნები. 
უფლებამოსილ დაწესებულებას მუდმივად ეგზავნება ინფორმაცია გამოცხადებული კონკურსების შედეგების, შრომითი ხელშეკრულებით დასაქმებული პირებისა და სამინისტროში მიმდინარე რეორგანიზაციის თითოეული ეტაპის თაობაზე.
ადამიანური რესურსების მართვის სამმართველოს მხარდაჭერის ფარგლებში, საჯარო მოხელის პროფესიული განვითარების დამატებითი პროგრამა გაიარა 3 მოხელემ, სავალდებულო-საბაზისო პროგრამა კი, 4 პირმა. 
ასევე, საანგარიშო პერიოდის განმავლობაში, სამინისტროში გამოცხადდა სტაჟიორთა შესარჩევი 2 კონკურსი. შედეგად, ქონებისა და პროგრამების მართვის დეპარტამენში სტაჟირებას გადის 1 პირი. 
სამინისტროსა და სსიპ - სოხუმის სახელწმიფო უნივერსიტეტს შორის 2025 წლის 9 სექტემბერს დადებული ურთიერთთანამშრომლობის მემორანდუმის ფარგლებში, შესაბამის დეპარტამენტებში სასწავლო პრაქტიკა გაიარა 10 სტუდენტმა.
სამინისტროში, კანონმდებლობით განსაზღვრული კრიტერიუმების შესაბამისად, განხორციელდა პროფესიული საჯარო მოხელეების შეფასების პროცესი. რის შედეგადაც, 12 პროფესიულ საჯარო მოხელეს მიენიჭა მოხელის კლასი. 
პერიოდულად მიმდინარეობს Ehrms - ელექტრონულ პროგრამაში მონაცემთა ბაზის განახლება, სამინისტროს მისამსახურეთა პირადი საქმეების ელექტრონული და მატერიალური სახით წარმოება.
სტრატეგიული კომუნიკაციების და საზოგადოებასთან ურთიერთობის  სამმართველოს მიერ დაგეგმილი და განხორციელებული აქტივობები:
· აფხაზეთის ა/რ ფინანსთა და ეკონომიკის სამინისტროს ღონისძიებების გაშუქების უზრუნველყოფა, მათ შორის: მედია საშუალებებთან მოლაპარაკება, ფოტო-ვიდეო გადაღება, სამინისტროს სოციალურ ქსელში პოსტების შინაარსის შექმნა/განთავსება და სხვა;

·  აფხაზეთის ა/რ მთავრობის/სამთავრობო სტრუქტურების მიერ ორგანიზებულ ღონისძიებებში მინისტრის მონაწილეობის/დასწრების უზრუნველყოფა,  მათ შორის: ფოტო-ვიდეო გადაღება, სამინისტროს  სოციალურ ქსელში პოსტების შინაარსის შექმნა/განთავსება და სხვა;
·  სამინისტროს მმართველობის სფეროში მოქმედი  სსიპ სავაჭრო-სამრეწველო პალატის მიერ ჩატარებულ ღონისძიებებში აქტიური ჩართულობა, მათ შორის: სოციალურ ქსელში განსათავსებელი პოსტების კონტენტის შექმნა, მათ მიერ ორგანიზებული ღონისძიებების კოორდინაცია და საჭიროების შემთხვევაში ფოტო-ვიდეო გადაღების უზრუნველყოფა, მედიასაშუალებებთან მოლაპარაკება/გაშუქება და სხვა.
ინსპექტირების სამმართველომ უზრუნველყო:

· სამინისტროს სისტემაში შინაგანაწესის დარღვევების, გადაცდომების და შეუსაბამო ქმედებების აღმოჩენისა და კონტროლის განხორციელების მიზნით, ისპექტირების ჩატარება და შესაბამისი დასკვნის მომზადება;
· სამინისტროში დანერგილი საკონტროლო აღრიცხვის სისტემემაში არსებული მონაცემების დამუშავება.
ეკონომიკური ანალიზისა და პოლიტიკის დეპარტამენტი 

სამეწარმეო/ბიზნეს სექტორის ხელშეწყობა

· სამთავრობო, არასამთავრობო და საერთაშორისო დონორი ორგანიზაციების მიერ გამოცხადებულ საგრანტო პროგრამებსა და პროექტებზე ინფორმაციის მოძიება.
· ბენეფიციარებისთვის საგრანტო შესაძლებლობების შესახებ ინფორმაციის გავრცელება;

· ბენეფიციართათვის კონსულტაციის გაწევა:

· სხვადასხვა აქტიურ პროგრამასთან დაკავშირებით სრულფასოვანი ინფორმაცია მიეწოდა - 100-მდე ბენეფიციარს;
· სააპლიკაციო ფორმის შევსებასა და დამატებითი დოკუმენტაციის მოძიებაში დახმარება - 19 ბენეფიციარი;

· საგრანტო პროგრამის განმახორციელებელთან კავშირის დამყარებაში - 5 იძულებით გადაადგილებული პირი;

· საანგარიშო პერიოდში სახელმწიფოს მიერ გამოცხადებულ საკონკურსო პროგრამებში განაცხადები შეიტანა აფხაზეთიდან დევნილმა 19 ბენეფიციარმა).
· საანგარიშო პერიოდში მომზადდა 2025 წლის განმავლობაში სამინისტროს მიერ განსახორციელებელი ეკონომიკური პროგრამების რამდენიმე ალტერნატიული მიმართულება, მათ შორის:
· მეფუტკრეთა ხელშეწყობის პროგრამის პროექტი;

· ქალი მეწარმეების სასათბურე მეურნეობებით მხარდაჭერის პროგრამის პროექტი;

· სარწყავი სისტემების თანადაფინანსების პროგრამის პროექტი;

· ფერმერების საწველი აპარატებით დახმარების პროგრამის პროექტი;

· დასაქმების ხელშეწყობის პროგრამის პროექტი.

სტატისტიკა და ანალიტიკა

· აფხაზეთის ავტონომიური რესპუბლიკის სახელმწიფო სტრუქტურების 53 ორგანიზაციასა და 4 სამედიცინო დაწესებულებას კვარტალური პერიოდულობით დაეგზავნა წერილები სტატისტიკური ანგარიშების წარმოსადგენად;

· აფხაზეთის ავტონომიური რესპუბლიკის საბიუჯეტო ორგანიზაციებიდან მიღებულ და დამუშავებულ იქნა 2024 წლის წლიური და IV კვარტლის სტატისტიკური ინფორმაცია “მონაცემები შრომის შესახებ” (დასაქმებული პერსონალი, დარიცხული ხელფასის ფონდი და საშუალო თვიური ხელფასი);
· ყოველკვარტლურად წარმოებს შრომის ანგარიშების შეგროვება და დამუშავება, რომელიც ელექტრონული ფორმით მიეწოდა საქართველოს სტატისტიკის ეროვნულ სამსახურს. შესაბამისად, განხორცილედა 2025 წლის I, II და III  კვარტლის მონაცემების მიღება-დამუშავება შრომის შესახებ. 

· დამუშავდა აფხაზეთის ა/რ-ის ბიუჯეტიდან საავტომობილო მომსახურებაზე გაწეული ხარჯების სტატისტიკური ინფორმაცია, რომელიც მოიცავდა 2023-2024 წ.წ. და 2025 წლის 16 მაისამდე პერიოდს.

· დამუშავდა აფხაზეთის ა/რ-ის სისტემაში მყოფი (რომელზეც ირიცხება საწვავის ლიმიტები) ავტომობილების რაოდენობისა და მათზე გათვალიწინებული საწვავის თვიური ლიმიტების შესახებ კვარტალური მონაცემები 2023-2024 წ.წ. და 2025 წლის 16 მაისამდე.

· გაიფილტრა და დამუშავდა აფხაზეთის ავტონომიური რესპუბლიკის ჯანმრთელობისა და სოციალური დაცვის სამინისტროს 2022-2023-2024 წ.წ. პროგრამების ანგარიშები.

მოძიებულ და დამუშავებულ იქნა: 

· საქართველოს სტატისტიკის ეროვნული სამსახურის ოფიციალური მონაცემები აფხაზეთიდან იძულებით გადაადგილებული პირთა საკუთრებაში/იჯარით. არსებული სასოფლო-სამეურნეო ნათესი ფართობების, მსხვილფეხა და წვრილფეხა რქოსანი პირუტყვის, ფრინველის და ფუტკრის ოჯახების შესახებ.

· სოფლის განვითარების სააგენტოს თითოეული პროგრამის ბენეფიციართა, რომელთა პირადი ნომერი იწყება 62-ით, ჯამური რაოდენობებისა და დაფინანსების ჯამური მოცულობის შესახებ, წლებისა და რეგიონების მიხედვით.

· საჯარო რეესტრის ეროვნული სამსახურის ოფიციალური მონაცემები ყველა აქტიური მესაკუთრე და მოსარგებლე (იჯარა, ქირავნობა, სერვიტუტი, უზუფრუქტი) იმ პირების შესახებ რომელთა პირადი ნომრები იწყება 62-ით.

· საჯარო რეესტრის ეროვნული სამსახურის მონაცემები ყველა იმ მეწარმე სუბიექტის შესახებ, რომელთა, პირადი ნომრები იწყება 62-ით.

· სახელმწიფო პროგრამის „აწარმოე საქართველოში“ მიკრო და მცირე მეწარმეობის ნაწილის ფარგლებში იგპ სტატუსის მქონე პროექტების სტატისტიკა, 2020-2023 წლებში.

· საქართველოს შემოსავლების სამსახურის გადასახადების ადმინისტრირების ერთიან ელექტრონულ საინფორმაციო სისტემაზე დაყრდნობით ოფიციალური მონაცემები იმ „აქტიური“ სტატუსის მქონე გადასახადის გადამხდელთა შესახებ, რომელთა რეგისტრაციის ტერიტორიულ ერთეულს წარმოადგენდა ან წარმოადგენს აფხაზეთი ან დამფუძნებლის პირადი ნომერი იწყება 62-ით.

მიღებული ინფორმაციის საფუძველზე გაიფილტრა მეწარმე სუბიექტები (შპს, ი.მ. ფიზიკური პირი, კოოპერატივი, სააქციო საზოგადოება, ს.პ.ს, კომანდიტური საზოგადოება, ამხანაგობა,) მეწარმე სუბიექტები შპს და ი.მ. გაიფილტრა რეგიონების და საქმიანობის სახეების მიხედვით.

· საქართველოს რეგიონებში არსებული კერძო და საჯარო სკოლამდელი აღზრდის დაწესებულებებში იგპ აღსაზრდელთა რაოდენობების შესახებ.

· ბანკებისა და მიკროსაფინანსო ორგანიზაციებიდან მიღებული ოფიციალური ინფორმაცია აფხაზეთის ოკუპირებულ ტერიტორიაზე ლეგიტიმურად მცხოვრებ დევნილთა ფინანსური დავალიანებების შესახებ. ორგანიზაციებიდან მიღებული იქნა არასრულყოფილი ინფორმაცია, რომელიც დავალიანებების შესახებ ზუსტ სურათს ვერ იძლევა.

· მიმდინარეობს მუშაობა სამინისტროს 2025 წლის III კვარტალური ბიულეტენის განახლებაზე.

მომზადდა ინფორმაცია აფხაზეთის რესპუბლიკური ბიუჯეტის ფარგლებში დაფინანსებული პროგრამებისა და ქვეპროგრამების შესახებ, მათ შორის არსებული დუბლირებების/ფუნქციური კვეთის თაობაზე და მათი აღმოფხვრის შესაძლებლობებზე. 

აფხაზეთის ა/რ-ის სამინისტროებისა და მათ დაქვემდებარებაში მყოფი ორგანიზაციების საბიუჯეტო პროგრამების ანალიზისა და ზედამხედველობის მიზნით შემუშავდა შესაბამისი წესის პროექტი, პროგრამებისა და შესაბამისი ანგარიშების წარმოსადგენი ფორმატები და მათი შეფასების მეთოდოლოგიის ფორმატები.

გარემოს დაცვის მიმართულებით დეპარტამენტის წარმომადგენლები საანგარიშო პერიოდში მონაწილეობდნენ:
· ონლაინ, საზღვაო ეკონომიკის ეროვნულ ღონისძიებაში - „დიჯიტალიზაცია და დეკარბონიზაცია“, როგორც მთავარი ინსტრუმენტები საქართველოს ლურჯი ეკონომიკის განვითარებისთვის“ ღონისძიება ტარდებოდა ბათუმში;
·  ონლაინ შეხვედრა ,,იდეათონი“ კონკურსთან დაკავშირებით, რომლის საფუძველზეც მომზადდა კონცეფცია გალის რაიონის სოფელ ბარღებისთვის კლიმატ გონივრული სოფლის მეურნეობის მიმართულებით;
· პრეზენტაცია „საქართველოს სათბურის აირების გაფრქვევისა და შთანთქმის ეროვნული ინვენტარიზაციის ანგარიში (1990-2022), რომელიც მომზადდა პროექტის „საქართველოს V ეროვნული შეტყობინებისა და გაეროს კლიმატის ცვლილების ჩარჩო კონვენციის ფარგლებში;
·  ქალთა საერთაშორისო კონგრესზე „ქალთა ეკონომიკური გაძლიერებისა და შრომითი უფლებები.“;
· მომზადდა მოსაზრებები შავი ზღვის ზონის ატმოსფერული ჰაერის ხარისხის მართვის 2025-2027 წლების გეგმის პროექტში შესატანად, აგრეთვე ინფორმაცია შავი ზღვის აფხაზეთის აკვატორიაში თურქული გემებით უკანონო თევზჭერაზე;
· ორჰუსის კონვენციის განხორციელების მეშვიდე ეროვნული ანგარიშის პროექტის საჯარო განხილვაში;

·  გარემოს დაცვისა და სოფლის მეურნეობის სამინისტროს სატყეო დეპარტამენტის მიერ მოწყობილ „ეროვნული სატყეო პროგრამის“ პროცესის სამუშაო შეხვედრაზე, სადაც ვრცლად იყო განხილული ტყის მოვლა- აღდგენის ღონისძიებები საქართველოში;

· ბიომრავალფეროვნების მონიტორინგის სახელმწიფო სისტემის საკოორდინაციო საბჭოს შეხვედრაში;
· ქალაქმშენებლობითი განვითარების სააგენტოს მიერ შავი ზღვის სანაპირო ზოლის სივრცითი დაგეგმარების სტრატეგიულ გეგმის ფარგლებში გამართულ ონლაინ შეხვედრაში;
· შავი ზღვის დაცვის საერთაშორისო დღესთან დაკავშირებით, ცნობადობის ამაღლების მიზნით, ჩატარდა პრეზენტაცია ვ. ვეკუას სახელობის აფხაზეთის №3 საჯარო სკოლაში, ასევე პარლამენტის გარემოს დაცვისა და ბუნებრივი რესურსების დაცვის კომიტეტში სოხუმის სახელმწიფო უნივერსიტეტის სტუდენტების მონაწილეობით შედგა სამუშაო შეხვედრა.
ქონებისა და პროგრამების მართვის დეპარტამენტი:
ქონების მართვის სამმართველო

სამმართველო აქტიურად იყო ჩართული სამინისტროსა და აფხაზეთის ავტონომიური რესპუბლიკის სარგებლობაში/საკუთრებაში არსებული ქონების აღრიცხვის, მართვის, მიზნობრივი გამოყენებისა და გამოვლენილი ხარვეზების გამოსწორების პროცესში. რიგ შემთხვევებში მიღებულ იქნა გადაწყვეტილებები სახელმწიფო საკუთრებაში არსებული ქონების მესაკუთრეზე (ქონების განმკარგველზე) დაბრუნებასთან დაკავშირებით.
ძირითადი განხორციელებული აქტივობები:
· როგორც ლიკვიდირებული სსიპ-ების უფლებამონაცვლემ, სამინისტრომ გააგრძელა საიჯარო ურთიერთობების მართვა; 2025 წლის ივნისსა და ივლისში 5 მოიჯარეს გაეგზავნა გამაფრთხილებელი წერილები საიჯარო ვალდებულებების შეუსრულებლობასთან დაკავშირებით;
· მომზადდა შუამდგომლობა აფხაზეთის ავტონომიური რესპუბლიკის მთავრობის თავმჯდომარის სახელზე 2014-2015 წლებში სსიპ ,,სახელმწიფო ქონების ეროვნული სააგენტოს“ მიერ აფხაზეთის ავტონომიური რესპუბლიკის მთავრობაზე და შემდგომ მის სისტემაში არსებულ ორგანიზაციებზე გადაცემული მეორადი სასათბურე კონსტრუქციების დევნილ ბენეფიციარებზე უსასყიდლოდ გადაცემის საკითხზე. აფხაზეთის ავტონომიური რესპუბლიკის მთავრობის ინიციატივით გაიმართა სამუშაო შეხვედრა მეორადი სასათბურე კონსტრუქციების ერთიანი პოლიტიკით, სამართლებრივად სწორად განკარგვის საკითხზე. შეხვედრაზე, კურატორი მინისტრის მოადგილის ხელმძღვანელობით, მონაწილეობდნენ შესაბამისი სამინისტროებისა და სსიპ „ბიზნეს-ინკუბატორის“ წარმომადგენლები. ერთობლივი შეთანხმებით შემუშავდა წინადადებები, რომლებიც ითვალისწინებს მეორადი სასათბურე კონსტრუქციებისა და მოიჯარეების შესახებ სრული ინფორმაციის მოძიებას და მათი მართვისა და განკარგვისთვის საჭირო სამართლებრივი ღონისძიებების განხორციელებას;

· განხორციელდა უძრავი ქონებისა და სატრანსპორტო საშუალებების მონაცემების დაზუსტება საკანონმდებლო და აღმასრულებელ ორგანოებთან. არსებული მონაცემების დაზუსტების მიზნით, საჯარო რეესტრის ეროვნული სააგენტოდან და შსს მომსახურების სააგენტოდან წერილობითი ფორმით გამოთხოვილ იქნა ინფორმაცია აფხაზეთის ავტონომიური რესპუბლიკის საკანონმდებლო და აღმასრულებელი ორგანოებისა და მათ სისტემაში არსებული დაწესებულებების სარგებლობაში/საკუთრებაში არსებული უძრავი ქონებისა და სატრანსპორტო საშუალებების შესახებ. ინფორმაციის დადარების შედეგად გამოვლენილი შეუსაბამობების უმრავლესობა გასწორდა;
· სახელმწიფოს ერთიანი პოლიტიკის ჭრილში, უძრავი ქონების მიზნობრივად გამოყენების მიზნით, ინიცირებულ იქნა და განხორციელდა სამინისტროს სარგებლობაში არსებული რამდენიმე უძრავი ქონების სახელმწიფოსთვის დაბრუნება, მათ შორის მოიჯარეებთან არსებული დავალიანებების სასამართლო წესით ამოღების პარალელურად;
· მიღწეულ იქნა შეთანხმებები მოიჯარეებთან საიჯარო დავალიანებების დაფარვისა და საიჯარო ურთიერთობების შეწყვეტის თაობაზე; რიგ შემთხვევებში დავალიანება სრულად იქნა დაფარული;

· მიმდინარეობს სამართლებრივი დავები სხვა მოიჯარეებთან საიჯარო ქირის ამოღებისა და ქონების დაბრუნების მიზნით;

· აფხაზეთის ავტონომიური რესპუბლიკის მთავრობის განკარგულების საფუძველზე ინიცირდა და დაიწყო მოძრავი ქონების - წყლის ავზი (განთავსებული და დამონტაჟებული სახელმწიფო საკუთრებაში არსებულ მიწაზე (ხობის რაიონი სოფ. ხამისქური) და არ არის მისი მიზნობრივად გამოყენების შესაძლებლობა) სსიპ სახელმწიფო ქონების ეროვნული სააგენტოსთვის უსასყიდლოდ გადაცემის პროცედურა.
სატრანსპორტო საშუალებები
· სამმართველოს ჩართულობით განხორციელდა სატრანსპორტო საშუალებების რეგისტრაცია ფაქტობრივ მფლობელებზე. დაიგეგმა სატრანსპორტო საშუალებების განკარგვის ერთიანი პოლიტიკის შემუშავება;

ყველა გადაცემა განხორციელდა კანონმდებლობის დაცვით და შესაბამისი მიღება-ჩაბარების აქტებით.
პროგრამების დაგეგმვისა და განხორციელების სამმართველო
სამმართველომ ფუნქციონირება დაიწყო 2025 წლის 6 ივნისიდან. 

პირველ ეტაპზე განხორციელდა, 2025 წლის 1 აპრილს სსიპ ეკონომიკური პროგრამების სააგენტოს ლიკვიდაციის შემდგომ, სამინისტროსთვის გადმოცემული პროგრამების ფარგლებში არსებული ვალდებულებებისა და პასუხისმგებლობების ანალიზი.  მონიტორინგი გაკეთდა სსიპ ეკონომიკური პროგრამების სააგენტოს 2024 წლის შესაბამისი პროგრამებში გამარჯვებულ 66 ბენეფიციართან მიმართებაში.

აფხაზეთიდან იძულებით გადაადგილებულ პირთა ეკონომიკური ინტეგრაციისა და ეკონომიკური მდგომარეობის გაუმჯობესების მიზნით დაიგეგმა და შემუშავდა მიზნობრივი პროგრამები, ქვეპროგრამები და პროექტები, რომელთა განხორციელება მიმდინარეობდა საბიუჯეტო წლის ბოლომდე. განისაზღვრა პროგრამების განხორციელების წესები და ეტაპები; ხორციელდება პროგრამების ეფექტიანი მართვა და მათი განხორციელების პროცესის რეგულარული მონიტორინგი. ასევე, სამმართველო კომპეტენციის ფარგლებში უზრუნველყოფს ბენეფიციარებისთვის ეკონომიკური და სამეწარმეო შესაძლებლობების შესახებ ინფორმაციის ხელმისაწვდომობას.

საანგარიშო პერიოდში შემუშავდა ,აფხაზეთიდან დროებით იძულებით გადაადგილებული პირების სამეწარმეო და ეკონომიკური საქმიანობის ხელშეწყობის პროგრამა (პროგრამული კოდი: 18 03; წლიური ბიუჯეტი - 314 048 ლარი, შესრულება - 141 375 ლარი (45%)), რომელიც შედგება ორი ქვეპროგრამისაგან:

· სოფლის მეურნეობის მხარდაჭერა (პროგრამული კოდი: 18 03 01);

· სამეწარმეო/ბიზნეს სუბიექტების მხარდაჭერა (პროგრამული კოდი: 18 03 02).

განცხადებების მიღება დაიწყო 2025 წლის 12 ნოემბრიდან.

· სოფლის მეურნეობის მხარდაჭერა

ქვეპროგრამის მიზანი - აფხაზეთიდან იძულებით გადაადგილებული პირებისათვის სასოფლო-სამეურნეო ტექნიკაზე ხელმისაწვდომობის ზრდა; თხილის პირველად წარმოებაში ჩართული იგპ-ების სტიმულირება.

შედეგი - აფხაზეთიდან იძულებით გადაადგილებული პირებისთვის თხილის შესაწამლი აპარატის და მოტობლოკებს თანადაფინანსების კომპონენტები განხორციელდა რიგითობის პრინციპით ე.წ „ქეშბექის“ გაცემის სახით. სულ ქვეპროგრამის ფარგლებში მიღებულ იქნა 62 უნიკალური განმცხადებლის 108 განაცხადი. პროგრამის კრიტერიუმებთან შესაბამისობა დადგინდა 57 პოტენციური ბენეფიციარის შემთხვევაში. თანადაფინანსების ხელშეკრულების გაფორმებისა და მიზნობრივი პროგრამის მეორე ეტაპის - ბენეფიციარის ვალდებულების შესრულების წარმატებით დასრულების შედეგად, თანადაფინანსება გაიცა 47 ბენეფიციარზე, ჯამურად 46 375,20 ლარის ოდენობით.

· სამეწარმეო/ბიზნეს სუბიექტების მხარდაჭერა

ქვეპროგრამის მიზანი - აფხაზეთიდან იძულებით გადაადგილებული პირების მიკრომეწარმეობაში ჩართვის სტიმულირება, მათი სამეწარმეო პოტენციალისა და კონკურენტუნარიანობის გაზრდა.

შედეგი - ქვეპროგრამის ფარგლებში მიღებულ იქნა 10 უნიკალური განმცხადებლის 12 განაცხადი. საგრანტო ხელშეკრულება გაფორმდა 9 ბენეფიციართან და გრანტის სახით გაიცა 95 000 ლარი.

4. აფხაზეთის ავტონომიური რესპუბლიკის ფინანსთა და ეკონომიკის სამინისტროს სისტემაში შემავალი ორგანიზაციები
სსიპ აფხაზეთის ავტონომიური რესპუბლიკის სავაჭრო-სამრეწველო პალატა
საანგარიშო პერიოდში პალატის საქმიანობის პრიორიტეტების ფარგლებში განხორციელებული პროგრამები და ღონისძიებები:

· მცირე და საშუალო მეწარმეების ხელშეწყობის პროგრამის განსაზღვრული პრიორიტეტები:

· პროგრამის პირველი კომპონენტის განსაზღვრული პრიორიტეტი : აფხაზეთიდან დევნილი მცირე და საშუალო მეწარმეების ხელშეწყობა საერთაშორისო გამოფენებში მონაწილეობის მიზნით.

· პროგრამის მეორე კომპონენტის განსაზღვრული პრიორიტეტი: აფხაზეთიდან დევნილი მცირე და საშუალო მეწარმეების ხელშეწყობა საერთაშორისო სისტემებისა და სტანდარტების შემუშავებასა და დანერგვაში.

ახლად დანერგილი „მცირე და საშუალო მეწარმეების ხელშეწყობის“  პროგრამის ფარგლებში პალატამ სამ მეწარმეს დაუფინანსა საერთაშორისო გამოფენაში  მონაწილეობა, ერთს კი, HACCP-ის საერთაშორისო სისტემის საწარმოში დანერგვის  საფასური. აღნიშნული პროგრამა მნიშვნელოვანი წამოწყებაა, რომელიც მცირე  მეწარმეებს ეხმარება მათი საქმიანობის მიმართულებით ახალი ტენდენციების გაცნობაში, შემდგომ განვითარებასა და  რიგ შემთხვევებში ინოვაციური და მრავალფეროვანი შესაძლებლობების შექმნაში.

· საანგარიშო პერიოდში ფორს-მაჟორული  გარემოებების არსებობის ფაქტის დასადასტურებლად პალატას მიმართა ორმა მეწარმე სუბიექტმა;

· პალატამ თავის მეწარმეებთან ერთად 26-ჯერ მიიღო მონაწილეობა სხვადასხვა საგამოფენო სივრცეში;
· პალატამ აფხაზეთიდან დევნილი მეწარმეების მონაწილეობით ჩაატარა 7 გამოფენა, მათ შორის „აფხაზეთის საშობაო სოფელი“;
· გარე ვაჭრობაში მონაწილეობა მიიღო 321-მა მეწარმემ;
· სხვადასხვა ტრენინგი ჩაუტარდა 57 მეწარმეს;
· ონლაინ ბიზნეს კატალოგს დაემატა 28 ახალი მეწარმე;
· შედგა შეხვედრა ბიზნესთან, სადაც მონაწილეობა მიიღო 100-მა მონაწილემ;
ა(ა)იპ საერთაშორისო ინიციატივა განვითარებისა და თანადგომისათვის
საანგარიშო პერიოდში ჩატარდა რიგი აგროტექნიკური ღონისძიებები, მათ შორის:
· სანიტარულ-საკარანიტო სამუშაოები;
· მცენარეების ერთჯერადი შეწამვლა;
· საჩითილედ ნერგების გამოყვანა;
· სანერგედ მომზადეული მცენარეების გადატანა და სხვა.
· დაიგეგმა და განხორციელდა დევნილთა დასახლებების გამწვანების აქცია ქ. ქუთაისსა და ქ. თბილისში.
· დამტკიცდა ოკუპირებული აფხაზეთის ტერიტორიაზე მცხოვრები პირების ციტრუსის ნერგებით უზრუნველყოფის პროექტი, განხორციელდა შეხვედრები პოტენციურ ბენეფიციარებთან, რომელთა ფარგლებში მოხდა საკარმიდამო ნაკვეთების შეფასება და შერჩევა ციტრუსის ნერგების აგროტექნიკური მოთხოვნების შესაბამისად. ასევე, წინასწარი კრიტერიუმების საფუძველზე შერჩეულ 10 ბენეფიციარს უსასყიდლოდ გადაეცა ციტრუსის ნერგები;
· გაიგზავნა განაცხადი 2 საგრანტო კონკურსზე:

· „დევნილთა ხელმისაწვდომობის ზრდა ჯანდაცვის სერვისებზე“ 
· „ახალგაზრდები მშვიდობისათვის“

